
ᐃᓚᐅᖃᑕᐅᔪᒪᔪᓂᒃ ᓇᓗᓇᐃᖅᓯᖁᔨᓂᖅ: ᑲᑎᒪᔩᑦ  
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ 

ᑐᑦᑕᕐᕕᖃᖅᑐᖅ ᐃᖃᓗᐃᑦ, ᓄᓇᕗᒻᒥ, ᓄᓇᕗᒻᒥ ᓇᖕᒥᓂᖃᖅᑎᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ, 
ᐊᑐᖅᑐᐊᖅᑎᑦᑎᔨᐅᓪᓗᓂᑦ ᐅᑭᐅᖅᑕᖅᑐᒥᑦ ᐱᕕᒋᔭᐅᔪᓄᑦ, ᐊᑐᖅᑐᐊᕐᕕᖃᖅᑎᑦᑎᕗᖅ 
ᓇᖕᒥᓂᕆᔭᐅᔪᓄᑦ ᓄᓇᕗᒻᒥᐅᓄᑦ. ᒫᑦᓯ 31, 2025−ᖑᓕᖅᑎᓪᓗᒍ, ᓄᓇᕗᒻᒥ ᓇᖕᒥᓂᖃᖅᑐᓄᑦ 
ᑮᓇᐅᔭᒃᑯᕕᒃ ᑯᐊᐳᕇᓴᓐ 52−ᓂᒃ ᑮᓇᐅᔭᓂᒃ ᐊᑐᖅᑐᐊᕐᕕᖃᓚᐅᖅᐳᑦ ᑲᑎᖦᖢᒋᑦ $19 ᒥᓕᐊᓐᓂᒃ.  
2025−ᒥ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐊᖏᓛᕆᔪᓐᓇᖅᑕᖓ ᒪᓕᒐᑎᒍᑦ 
ᐊᑐᖅᑐᐊᖅᑎᑦᑎᓂᕐᒧᑦ ᑭᒡᓕᖓ ᐅᓄᖅᓯᒋᐊᖅᑕᐅᓚᐅᖅᐳᖅ $2 ᒥᓕᐊᓐᓂᑦ $5 ᒥᓕᐊᓐᓄᑦ, ᐊᓯᖏᓪᓗ 
ᐋᖅᑭᒋᐊᖅᑕᐅᓪᓗᑎᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐ ᐱᖁᔭᖓ (ᐱᖁᔭᖅ). 

ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᓄᓇᕗᑦ ᒐᕙᒪᒃᑯᖏᓐᓂᑦ ᑎᒥᙳᖅᑎᑕᐅᓯᒪᔪᖅ 
ᐱᖁᔭᖅᑎᒍᑦ, ᑖᓐᓇᓗ ᐊᐅᓚᑕᐅᓪᓗᓂ ᑲᑎᒪᔨᓄᑦ ᑖᒃᑯᐊᓗ ᐃᒻᒥᒃᑰᖓᓪᓗᑎ ᐊᐅᓚᑕᐅᙱᑦᑐᑦ 
ᒐᕙᒪᒃᑯᓐᓂᑦ. ᑲᑎᒪᔩᑦ ᑕᓪᓕᒪᑦ ᑐᖔᓂᐅᙱᑦᑐᖅ 12 ᐅᖓᑖᓅᙱᑦᑐᖅ, ᐊᑐᓂ ᑎᒃᑯᐊᖅᑕᐅᓯᒪᔪᑦ 
ᐊᕐᕌᒍᓄᑦ ᐱᖓᓱᓄᑦ ᑎᑭᓪᓗᒍ. ᒫᓐᓇᐅᔪᖅ, ᑕᓪᓕᒪᑦ 7-ᖑᔪᓂᑦ ᑲᑎᒪᔨᓂᑦ ᓄᓇᑖᖃᑕᐅᓯᒪᔪᑦ, ᑎᓴᒪᑦ 
ᐊᕐᓇᐃᑦ, ᐊᒻᒪᓗ ᑕᒪᕐᒥᒃ ᐱᖓᓱᑦ ᓄᓇᕗᒻᒥ ᐊᕕᑦᑐᖅᓯᒪᔪᑦ ᑭᒡᒐᑐᖅᑕᐅᓪᓗᑎᒃ. 

ᒥᓂᔅᑕ ᑲᒪᒋᔭᓕᒃ ᒫᓐᓇ ᐱᔪᓐᓇᖅᓯᕗᖅ ᐱᓇᔫᑎᓂᒃ ᐃᓄᖕᓂᑦ ᐱᔨᑦᑎᕋᕈᒪᓇᔭᖅᑐᓂᒃ ᑲᑎᒪᔨᐅᓗᑎᒃ. 

ᒥᓂᔅᑕ ᑲᒪᒋᔭᒃᓴᖃᖅᑎᑕᐅᔪᖅ ᕿᓂᖅᐳᖅ ᐃᓄᖕᓂᒃ ᐊᔾᔨᒌᙱᕈᓘᔭᖅᑐᓂᒃ ᐱᓕᕆᔨᓪᓚᕆᐅᓂᕐᒧᑦ 
ᐱᓕᕆᖃᑦᑕᖅᓯᒪᓂᑰᔪᓂᒃ ᑕᑯᒃᓴᐅᑎᑦᑎᔪᓂᒃ ᓴᙱᔪᒥᒃ ᑕᐅᑐᖅᑰᕐᓂᕐᒥᒃ, ᓯᕗᓕᖅᑎᐅᓂᕐᒥᒃ, 
ᐱᓕᕆᐊᖃᓪᓚᕆᒍᒪᓂᕐᒥᒡᓗ ᐃᑲᔪᖅᑐᐃᓂᕐᒥᒃ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᐅᑉ 
ᐱᔭᒃᓴᕆᔭᖏᓐᓂᒃ. ᒪᓕᒃᖢᒍ ᐱᖁᔭᖅ, ᐱᓇᔪᒍᓐᓇᖅᑐᑦ ᐅᑯᓂᖓ ᓇᓕᐊᖕᓂᑐᐃᓐᓇᖅ ᒪᓕᒋᐊᖃᖅᐳᑦ: 
"ᐃᓄᒃ ᓇᖕᒥᓂᖃᖅᓯᒪᔭᕆᐊᓕᒃ ᐊᐅᓚᑦᑎᓗᓂᓘᓐᓃᑦ ᐱᔅᓇᓯᒥᒃ ᓄᓇᕗᒻᒥ; ᐅᕝᕙᓘᓐᓃᑦ, ᒥᓂᔅᑕᐅᑉ 
ᐃᓱᒪᒋᔭᖓᒍᑦ ᑲᒪᒋᔭᖃᖅᑐᒧᑦ, ᓇᖕᒥᓂᖃᕐᓂᕐᒧᑦ ᐊᓯᖏᓐᓄᓪᓘᓐᓃᑦ ᐊᔪᙱᓐᓂᖃᖅᑐᓄᑦ 
ᐊᒃᑐᐊᓂᓕᖕᓄᑦ ᑮᓇᐅᔭᓕᐅᕋᓱᖕᓂᕐᒧᑦ ᓄᓇᕗᒻᒥ".  

ᐊᒃᑐᐊᓂᓖᑦ ᐊᔪᙱᓐᓂᕆᔭᐅᔪᑦ ᐅᑯᓂᖓ ᐃᓚᖃᑐᐃᓐᓇᕆᐊᖃᖅᐳᑦ, ᑖᒃᑯᐊᑐᐊᖑᙱᖦᖢᑎᒡᓗ: 
ᓇᖕᒥᓂᖃᕐᓂᕐᒧᑦ ᐊᐅᓚᑦᑎᓂᖅ, ᑎᒥᐅᔪᓄᑦ ᑮᓇᐅᔭᓕᕆᓂᖅ, ᑮᓇᐅᔭᓕᕆᓂᖅ, ᐃᖅᑲᓇᐃᔭᖅᑐ -
ᓕᕆᓂᕐᒧᑦ ᐊᐅᓚᑦᑎᓂᖅ, ᐱᕙᓪᓕᐊᔪᓕᕆᓂᖅ, ᐅᕝᕙᓘᓐᓃᑦ ᑭᒃᑯᑐᐃᓐᓇᓂᒃ ᐊᐅᓚᑦᑎᓂᖅ.  

ᓄᓇᕗᒻᒥ ᐊᖏᕈᑏᑦ ᐱᓇᔪᒃᑐᑦ ᑎᓕᐅᖅᑕᐅᑦᑎᐊᖅᐳᑦ ᐱᓇᔪᖁᔭᐅᓪᓗᑎᒃ. 

ᐱᓇᔪᒍᒪᔪᑦ ᐃᓄᐃᑦ ᑐᙵᓱᒃᑎᑕᐅᕗᑦ ᓇᒃᓯᐅᔾᔨᖁᔭᐅᓪᓗᑎᒃ ᑎᑎᖅᑲᒥᒃ ᐃᖅᑲᓇᐃᔮ -
ᕆᖃᑦᑕᖅᓯᒪᔭᒥᓂᒡᓗ ᖃᕆᑕᐅᔭᒃᑯᑦ, ᓇᓗᓇᐃᔭᐃᓗᑎᒃ ᐊᔪᙱᓐᓂᕆᔭᒥᓂᒃ, ᐊᔪᙱᓐᓂᕆᔭᒥᓂᒃ, 
ᐱᓕᕆᖃᑦᑕᖅᓯᒪᓂᑰᓂᕐᒥᓂᒃ, ᓴᙱᓂᕆᔭᖏᓐᓂᒡᓗ ᓇᒃᓴᕋᔭᖅᑕᖏᓐᓂᒃ ᑲᑎᒪᔨᓄᑦ. ᐱᓇᔪᒍᒪᔪᓄᑦ 
ᐃᓱᓕᕝᕕᒃᓴᖃᖅᑐᖅ ᔭᓄᐊᕆ 16, 2026, ᓇᒃᓯᐅᔾᔭᐅᔪᓪᓗ ᓇᒃᓯᐅᔾᔭᐅᔭᕆᐊᖃᖅᐳᑦ 
ᐊᐅᓚᑦᑎᔨᒻᒪᕆᖕᒧᑦ, ᓄᓇᕗᒻᒥ ᓇᖕᒥᓂᖃᖅᑐᓄᑦ ᑮᓇᐅᔭᒃᑯᕕᒃ ᑯᐊᐳᕇᓴᓐᑯᓐᓄᑦ, ᐅᕙᓂ 
pma@nbcc.nu.ca.

